REZIME RADA

Cilj ovog rada je komparacija metoda dobijanja amorfnih materijala. U ovom radu su spomenute najznačajnije metode i to:

· Metoda kaljenja iz tečne ili čvrste faze. Velika brzina hlađenja je osnovni preduslov za stvaranje amorfnog materijala. Tako su se ovom metodom pokušale dobiti što veće brzine hlađenja, a to je moguće na tri načina i to: zračenjem, vođenjem i strujanjem. Prilikom zračenja dobivene su brzine hlađenja 103 °C/s, kod vođenja 104 °C/s, a kod stujanja i do 105 °C/s. Duwez je konstruirao uređaj pomoću kojeg su se dobile brzine hlađenja i do 106 °C/s, a metoda je nazvana ultrabrzo hlađenje.

· Depozicija iz gasovite faze. Pomoću ove metode se dobijaju amorfni tanki filmovi čiji kvalitet odgovara amorfnom materijalu dobivenom brzim hlađenjem pri brzinam čak i do 1012 °C/s.

· Intenzivno mljevenje i drobljenje kugličnim mlinom. Ova metoda ima veliku prednost u odnosu na Duwezovu metodu ultrabrzog kaljenja jer se čitav proces odvija na sobnoj temperaturi, ali je nedostatak ove metode zagađivanje materijala koji se melje s materijalom posudica i kuglica.
· ''solid-state amorphization''( SSAR) je metoda gdje se hemijskom reakcijom dva susjedna tanka kristalna sloja može dobiti staklasta struktura, mada slojevi ne smiju biti deblji od 100 nm i jedan element mora difundirati mnogo brže. Slična metoda je i mehanički inducirana amorfizacija, samo je razlika u tome da se ovdje koriste valjani limovi, debljine 20-200 mm (valjanjem se dobiva sitno zrnata struktura), spajanjem pa ponovnim valjanjem i naknadnim popuštanjem. 
· Metoda termičkog isparavanja u vakuumu. Za razliku od ostalih metoda, pomoću ove metode moguće je istovremeno dobiti više uzoraka. Ali se često koristi i za pripremu filmova sa unaprijed zadatim parametrima.

U našem eksperimentu je korištena chill block melt spining metoda (CBMS) koja je najčešće korištena metoda.

Amorfni materijali imaju veliku primjenu, a u ovom radu sam posebnu pažnju obratila na primjenu pojednih vrsta stakla i to: komercijalna silikatna i boratna stakla, Vycor staklo, olovno staklo, termozaštitno, fotohromatsko, sigurnosno, halkogenidno staklo, stakla za svjetlovode, ostakljavanje radioaktivnog otpada, metalna stakla, staklokeramiku te na CD-RW.

